
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՓԵՏՐՎԱՐԻ 20-Ի N 194-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ 
ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	30.04.2024թ.

	
	N 01/8-2/8723-2024

	Ձեր 12.04.2024թ. №ԳՍ//11822-2024 գրությամբ ներկայացված՝ «Հայաստանի Հանրապետության կառավարության 2003 թվականի փետրվարի 20-ի N 194-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ, որով առաջարկվում է Բարձրագույն կրթության դաշնային պետական բյուջետային ուսումնական հաստատություն «Գ. Վ. Պլեխանովի անվան Ռուսաստանի տնտեսագիտական համալսարան»-ի Երևանի մասնաճյուղին ՀՀ կառավարության 20.02.2003թ. N 194-Ա որոշմամբ անհատույց օգտագործման իրավունքով տրված քաղաք Երևան, Աջափնյակ, Արզումանյան փողոց 5 հասցեում գտնվող դպրոցի 2-րդ մասնաշենքի 2265.2 քառ. մետր մակերեսով տարածքի և դրա զբաղեցրած, օգտագործման ու սպասարկման համար անհրաժեշտ 0.21185 հա մակերեսով հողամասի անհատույց օգտագործման պայմանագիրը վերակնքել մինչև 2030 թվականի օգոստոսի 31-ը, իսկ ներդրումները կատարել 6 տարվա ընթացքում 146.0 մլն ՀՀ դրամի չափով՝ համաձայն Ընկերության կողմից ներկայացրած ծրագրի հայտնում ենք հետևյալը.
Նախագծով չի հիմնավորվում գույքի արդյունավետ օգտագործման տեսանկյունից հնարավոր այլընտրանքների մեջ անհատույց տրամադրման տարբերակի առավելությունները (այդ թվում, վարձակալությամբ տրամադրման տարբերակի փոխարեն անհատույց տրամադրման տարբերակի շարունակման առումով)։

	Ընդունվել է ի գիտություն։  Տեղեկացնում ենք, որ մինչև սույն Նախագծի շրջանառությունը կողմի հետ բազմիցս քննարկվել է անշարժ գույքի վարձակալության տրամադրման հնարավորությունը և հաշվի առնելով համալսարանի կողմից ներկայացրած հիմնավորումները նպատակահարմար է համարվել անհատույց օգտագործման պայմանագրի ժամկետը երկարաձգել մինչև 2030 թվականի օգոստոսի 31-ը՝ նախնական խնդրանքի   համաձայն 20 տարով երկարաձգելու փոխարեն: 

	2. ՀՀ կադաստրի կոմիտե
	23.04.2024թ.

	
	N ՍԹ/6433-2024

	Ի պատասխան Ձեր 2024 թվականի ապրիլի 12-ի N ԳՍ//11822-2024 գրության՝ հայտնում ենք, որ «ՀՀ կառավարության 2003 թվականի փետրվարի 20-ի N 194-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություն չունենք:

	Ընդունվել է ի գիտություն։ 


	3. ՀՀ կրթության, գիտության, մշակույթի և սպորտի նախարարություն
	19.04.2024թ.

	
	N 01/9.3.2/11823-2024

	 Տեղեկացնում եմ, որ ՀՀ կրթության, գիտության, մշակույթի և սպորտի նախարարությունը «Հայաստանի Հանրապետության կառավարության 2003 թվականի փետրվարի 20-ի № 194-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի:

	Ընդունվել է ի գիտություն։  


	4. «Գ.Վ. ՊԼԵԽԱՆՈՎԻ ԱՆՎԱՆ ՌՈՒՍԱՍՏԱՆԻ
 ՏՆՏԵՍԱԳԻՏԱԿԱՆ ՀԱՄԱԼՍԱՐԱՆ» 
ԵՐԵՎԱՆԻ ՄԱՍՆԱՃՅՈՒՂԻ
	15.04.2024թ. 

	
	N 54

	Հայտնում եմ Ձեզ, որ Գ.Վ. Պլեխանովի անվան Ռուսաստանի Տնտեսագիտական Համալսարանի Երևանի մասնաճյուղի (այսուհետ՝ Մասնաճյուղ), իր 2023-2043 թթ. զարգացման ծրագրի համաձայն (հաստատված՝ 29.05.2023թ., արձանագրություն N 84), նախատեսում է ՌԴ-ից ստանալ Մասնաճյուղի քոլեջում և բակալավրիատում լրացուցիչ մասնագիտություններ բացելու իրավունք՝ նոր լիցենզիաներ, ինչպես նաև նախատեսում է լիցենզավորել մագիստրատուրա:
Միաժամանակ պետք է նշել, որ Պետական գույքի կառավարման կոմիտեի և Մասնաճյուղի միջև կնքված պայմանագրում (18.07.2023) և երեք համաձայնագրերում (2014, 2015, 2019թթ.) առկա են իրավաբանական անճշտություններ պարունակող դրույթներ, որոնք ըստ էության խոչընդոտում են այդ լիցենզիաների տրամադրմանը, մասնավորապես՝
· 18.07.2003 թվականին կնքված պայմանագրում առկա է դրույթ, որի համաձայն պայմանագիրն ուժի մեջ է մտնում 10.07.2003 թվականին, այսինքն՝ կնքման ամսաթվից 8 օր առաջ,
· 2014 և 2015թթ. համաձայնագրերում բացակայում են հղումները դեպի այն լիազորագրերը, համաձայն որոնց Մասնաճյուղի տնօրենը կնքում է փաստաթուղթը,
·  2014թ. համաձայնագրում բացակայում է Կոմիտեի լիազորված անձ՝ Սվետլանա Ոսկանյանի լիազորագրի համարը, ամսաթիվը և այլն:
Վերոնշյալ իրավաբանական անճշտությունները ՌԴ կրթության և գիտության ոլորտում վերահսկողության դաշնային ծառայության կողմից խնդրահարույց են դիտարկվում և արդյունքում անհնարին դարձնում Մասնաճյուղում նոր մասնագիտությունների լիցենզավորումը: Սույն մտահոգությունները ներկայացրել էինք նաև 21.06.2023թ. N 93 Պետական գույքի կառավարման կոմիտեի նախագահ պր-ն Ա. Ավետիսյանին հղված նամակում:
Ամփոփելով վերոգրյալը՝ խնդրում եմ Ձեզ, Մասնաճյուղին անհատույց օգտագործման իրավունքով հանձնված անշարժ գույքը Մասնաճյուղին նույն իրավունքով կրկին հանձնելու նպատակով նախապատրաստվող ՀՀ կառավարության որոշման նախագիծը շրջանառել այնպես, որ նախագծի ընդունման արդյունքում կնքվի ոչ թե գործող պայմանագրում փոփոխություն կատարելու մասին համաձայնագիր, այլ՝ բոլորովին նոր պայմանագիր:
Միաժամանակ հայտնում ենք, որ Նախագծի հետ կապված Մասնաճյուղը որևէ այլ առաջարկություն կամ դիտողություն չունի: 
	Ընդունվել է: Նախագիծը խմբագրվել է:

	5. Վարչապետի աշխատակազմի իրավաբանական վարչություն
	07.06.2024թ.

	
	N  02/16.32/19968-2024

	ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2003 թվականի փետրվարի 20-ի N 194-Ա որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ

Նախագծով նախատեսվում է ՀՀ կառավարության 2003 թվականի փետրվարի 20-ի N 194-Ա որոշմամբ նշված Բարձրագույն կրթության դաշնային պետական բյուջետային ուսումնական հաստատություն «Գ. Վ. Պլեխանովի անվան Ռուսաստանի տնտեսագիտական համալսարան» Երևանի մասնաճյուղին տրամադրված տարածքների անհատույց օգտագործման ժամկետը երկարաձգել մինչև 2030 թվականի օգոստոսի 31-ը: Մինչդեռ հարկ է նշել, որ վերոնշյալ որոշմամբ նախատեսված 20-ամյա ժամկետը լրացել է դեռևս 2023 թվականի հուլիսի 10-ին: Տվյալ պայմաններում պարզաբանման կարիք ունի այն հարցը, թե 2023 թվականի հուլիսից հետո ինչ հիմնավորմամբ և իրավական հիմքով է օգտագործվել տվյալ գույքը համապատասխան ուսումնական հաստատության կողմից, և ինչու մինչև նշված իրավական ակտում սահմանված ժամկետի լրանալը համապատասխան առաջարկություն չի ներկայացվել կառավարության որոշման մեջ փոփոխություն կատարելու վերաբերյալ: Ինչ վերաբերում է նախագծի նախաբանում հղում կատարված ՀՀ կառավարության 2023 թվականի ապրիլի 21-ի N 595-Ն որոշման 9-րդ կետին, ապա այն տվյալ դեպքում կիրառելի չէ:


	[bookmark: _GoBack]Չի ընդունվել, քանի որ ինչպես նշված է Նախագծի ընդունումը հիմնավորող տեղեկանքում, Բարձրագույն կրթության դաշնային պետական բյուջետային ուսումնական հաստատություն «Գ. Վ. Պլեխանովի անվան Ռուսաստանի տնտեսագիտական համալսարան» (Հայաստանի Հանրապետություն) Երևանի մասնաճյուղը (այսուհետ՝ Ընկերություն) վերջինիս հետ կնքված ոչ բնակելի տարածքի անհատույց օգտագործման պայմանագրի ժամկետը ևս 20 տարով երկարաձգելու խնդրանքով Պետական գույքի կառավարման կոմիտե էր դիմել դեռևս 2023 թվականի մարտի 18-ին: Ելնելով վերոգրյալից և առաջնորդվելով ՀՀ կառավարության 2023 թվականի ապրիլի 21-ի 595-Ն որոշման 9-րդ կետի պահանջով, համաձայն որի. «Սույն որոշման պահանջները չեն տարածվում մինչև սույն որոշումն ուժի մեջ մտնելն սկսած և ընթացքում գտնվող պետական սեփականություն հանդիսացող գույքի անհատույց օգտագործման տրամադրման իրավահարաբերությունների վրա, դրանք իրականացվում են համաձայն Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ սահմանված կարգավորումների։», մշակվել և  24.08.2023թ. թիվ ԳՍ//25953-2023 գրությամբ շրջանառության մեջ է դրվել իրավական ակտի նախագիծը, որի վերաբերյալ շահագրգիռ մարմինների կողմից ներկայացված դիրքորոշումները  և քննարկումները հաշվի առնելով այն լրամշակվել և կրկին ներկայացվել է շահագրգիռ մարմինների քննարկմանը: Վերը նշվածով պայմանավորված և առաջնորդվելով ՀՀ քաղաքացիական օրենսգրքի 624-րդ հոդվածի 2-րդ մասի պահանջով՝ Ընկերությունը շարունակել է օգտվել գույքից նույն պայմաններով անորոշ ժամկետով:








